

ТӨРИЙН АЛБАНЫ ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ
 ТУХАЙ ХУУЛИЙН ТӨСЛИЙН ҮР НӨЛӨӨНИЙ ҮНЭЛГЭЭ

Хууль тогтоомжийн төслийн үр нөлөөг үнэлэх аргачлалын зорилт нь боловсруулж байгаа хууль тогтоомжийн төслийн үр нөлөөг үнэлж, хуулийн төслийн давхардал, хийдэл, зөрчлийг арилган хуулийг хэрэглэхэд ойлгомжтой, хэрэгжих боломжтой байдлаар боловсруулах, улмаар хуулийн төслийн чанарыг сайжруулахад чиглэсэн зөвлөмж өгөхөд оршино.
1.“Зорилгод хүрэх байдал” 
Юуны өмнө хуулийн төслийн зорилгыг үзэл баримтлалд тусгасаны дагуу төрийн үйл ажиллагааг нээлттэй, ил тод болгох, олон нийтэд төрийн байгууллагын үйл ажиллагааг тайлагнах ажилагааг улс төрийн зорилгоор ашиглахгүй байхад түлхэц болно.  Түүнчлэн улс төрийн зорилгоор хуурамч мэдээлэл түгээж олон нийтийг төөрөгдүүлж иргэдийн мэдэх эрхийг зөрчих, иргэдийн шийдвэр гаргах байдалд зохисгүй байдлаар нөлөөлөх, улс төрийн шударга бус өрсөлдөөнийг хязгаарлахад чиглэсэн зохицуулалтыг бий болгох гэж тодорхойлж болохоор байна.
Төрийн албаны тухай хуулиар тогтоох зохицуулалт нь төрийн албаны сахилга, хариуцлага, тэгш бус байдлыг арилгах, аль нэг этгээдэд давуу байдал олгохгүй байх, үндсэн хуулийн зарчим хангагдах, төсвийн ерөнхийлөн захирагчийн үр нөлөө, үр дүнтэй байдал, үр ашиггүй зарцуулахаас урьдчилан  сэргийлэх учиртай.
Төрийн албаны тухай хуулийн 39 дүгээр зүйлд хэсгийн “Монгол Улсын Их Хурал, Ерөнхийлөгч, аймаг, нийслэл, сум, дүүргийн Иргэдийн төлөөлөгчдийн хурлын сонгуульд нэр дэвшиж хуулиар зөвшөөрөгдсөн сурталчилгааны хугацаанд болон гэмт хэрэг, зөрчил, гамшгаас хамгаалахаас бусад тохиолдолд өөрийн нийгмийн сүлжээнд оруулсан контент, мэдээ, мэдээллээ төлбөртэйгээр идэвхжүүлэн түгээх, энэ зорилгоор төрийн байгууллагын нийгмийн сүлжээний цахим хуудасыг ашиглахыг хориглох зохицуулалт нэмэхээр боловсруулсан нь хуулийн төслийн үзэл баримтлалаар тодорхойлсон зорилгод нийцэж байна.

2.“Хүлээн зөвшөөрөгдөх байдал” 
Хүчин төгөлдөр үйлчилж байгаа Төрийн албаны тухай хуулиар төрийн албан хаагчид  хориглох зохицуулалтад нэг заалт нэмж байх тул одоо үйлчилж байгаа механизмаар дамжин хэрэгжих боломжтой юм. Иймд тус хуулийг хэрэгжүүлэх этгээд   төрийн албан хаагч,  төрийн байгууллагууд , хяналт   тавих этгээд нь төрийн албаны  төв байгууллага, төрийн холбодох  байгууллагууд, иргэд, олон нийт зэргээр тодорхой байна. 

Хуулийн төсөл дэх хориглосон зохицуулалт нь заавал идэвхтэй үйлдэл хийхийг шаардахгүй тул аль нэг этгээдэд заавал биелүүлэх үүрэг болгосон агуулга байхгүй болно. Иймд иргэн, хуулийн этгээд, төрийн байгууллагад цаг хугацааны, хүний нөөцийн, мөнгөн  зардал бий болохооргүй байна.
3.”Хуулийн төслийн уялдаа холбоог шалгах” шалгах хэрэгслийн хүрээнд дараах асуултад хариулах замаар хуулийн төслийн уялдаа холбоог тогтоов:
· хуулийн төслийн зохицуулалт тухайн Төрийн албаны тухай хуулийн зорилттой нийцэж байх бөгөөд хуулийн төслийн “Хууль тогтоомж” гэсэн хэсэгт заасан хуулиудын нэр тухайн харилцаанд хамаарах хууль мөн  болно.

· хуулийн төсөлд тусгасан “контент,”  “нийгмийн сүлжээний цахим хуудас” гэсэн нэр томьёо нь Өргөн нэвтрүүлгийн тухай болон бусад хуулиудад хэрэглэгдэж хэвшсэн  тодорхойлолтыг үндэслэн тусгасан байна;
· хуулийн төслийн зүйл, заалт тухайн хуулийн төсөл болон бусад хуулийн заалттай нийцэж байгаа болно;
· хуулийн төслийн зүйл, заалт тухайн хуулийн төслийн болон бусад хуулийн заалттай давхардсан зохицуулалт байхгүй болно;
· хуулийн төслийг хэрэгжүүлэх этгээд нь хүчин төгөлдөр  Төрийн албаны тухай  тухай хуульд тодорхой  заасан болно;
· хуулийн төсөлд орхигдуулсан зохицуулалт байхгүй болно;
· хуулийн төсөлд төрийн байгууллагын гүйцэтгэх чиг үүргийг давхардуулан тусгасан зохицуулалт байхгүй;
· төрийн байгууллагын чиг үүргийг төрийн бус байгууллага, мэргэжлийн холбоодоор гүйцэтгүүлэхтэй холбоотой зохицуулалт шууд хамааралгүй болно;
· татварын хуулиас бусад хуулийн төсөлд албан татвар, төлбөр, хураамж тогтоосон зохицуулалт байхгүй;
· тухайн хуулийн төсөлд тусгасан зөвшөөрөлтэй холбоотой зохицуулалт байхгүй;
· Монгол Улсын Үндсэн хууль болон Монгол Улсын олон улсын гэрээнд заасан хүний эрхийг хязгаарласан зохицуулалт тусгаагүй;
· хуулийн төслийн зүйл, заалт жендэрийн эрх тэгш байдлыг хангасан;
· хуулийн төсөлд шударга бус өрсөлдөөнийг бий болгоход чиглэсэн заалт тусгагдаагүй, харин ч шударга бус өрсөлдөөнийг хязгаарлах ач холбогдолтой;
· хуулийн төсөлд авлига, хүнд суртлыг бий болгоход чиглэсэн заалт тусгагдаагүй;
· хуулийн төсөлд тусгасан хориглосон хэм хэмжээг зөрчсөн этгээдэд хүлээлгэх хариуцлагын талаар тусгах шаардлагагүй. Төрийн албаны тухай хуулийн бусад зохицуулалтаар хангагдах боломжтой.
· тухайн хуулийн төсөлд хамаарах этгээдүүдээс санал авч, хуулийн төсөл, түүний зохицуулалтыг нэг мөр ойлгож, хэрэгжүүлэх боломжтой.

ДҮГНЭЛТ
Төрийн албаны тухай хуулийн 39 дүгээр зүйлд “Монгол Улсын Их Хурал, Ерөнхийлөгч, аймаг, нийслэл, сум, дүүргийн Иргэдийн төлөөлөгчдийн хурлын сонгуульд нэр дэвшиж хуулиар зөвшөөрөгдсөн сурталчилгааны хугацаанд болон гэмт хэрэг, зөрчил, гамшгаас хамгаалахаас бусад тохиолдолд өөрийн нийгмийн сүлжээнд оруулсан контент, мэдээ, мэдээллээ төлбөртэйгээр идэвхжүүлэн түгээх, энэ зорилгоор төрийн байгууллагын нийгмийн сүлжээний цахим хуудасыг ашиглахыг хориглох зохицуулалтыг нэмэхээр боловсруулсан нь төрийн үйл ажиллагааг нээлттэй, ил тод болгох, олон нийтэд төрийн байгууллагын үйл ажиллагааг тайлагнах ажилагааг улс төрийн зорилгоор ашиглахгүй байхад түлхэц болох, улс төрийн зорилгоор хуурамч мэдээлэл түгээж олон нийтийг төөрөгдүүлж иргэдийн мэдэх эрхийг зөрчих, иргэдийн шийдвэр гаргах байдалд зохисгүй байдлаар нөлөөлөх, улс төрийн шударга бус өрсөлдөөнийг хязгаарлахад чиглэсэн зохицуулалтыг бий болгох гэж  хуулийн төслийн үзэл баримтлалаар тодоройлсон зорилгод чиглэгдэж байна.

Хүчин төгөлдөр үйлчилж байгаа Төрийн албаны тухай хуулиар төрийн албан хаагчид  хориглох зохицуулалтад нэг заалт нэмжэхээр тусгасан байх тул одоо үйлчилж байгаа механизмаар дамжин хэрэгжих боломжтой юм. Иймд тус хуулийг хэрэгжүүлэх этгээд   төрийн албан хаагч,  төрийн байгууллагууд , хяналт   тавих этгээд нь төрийн албаны  төв байгууллага, төрийн холбодох  байгууллагууд, иргэд, олон нийт зэргээр тодорхой байна. 

Хуулийн төсөл тусгасан хориглосон зохицуулалт нь заавал идэвхтэй үйлдэл хийхийг шаардлахгүй тул аль нэг этгээдэд заавал биелүүлэх үүрэг болгосон агуулга байхгүй болно. Иймд иргэн, хуулийн этгээд, төрийн байгууллагад цаг хугацааны, хүний нөөцийн, мөнгөн  зардал бий болохооргүй байна.
Хуулийн төслийг боловсруулахдаа Хууль тогтоомжийн тухай хууль болон “Хууль тогтоомжийн төсөл боловсруулах аргачлал”-ыг баримталсан  байна гэж үзлээ.

